
ცნობილი ადამიანები სვანეთის შესახებ

ქურაშის მე-12 საუკუნის 
ოთხთავს რესტავრაცია ჩა-
უტარდება

მესტიის მუნიციპალიტეტის 
ეცერის თემის სოფელ ქურაშ-
ში წმინდა გიორგის ტაძარში 
დაბრძანებულ მე-12 საუკუნის 
ხელნაწერ სახარებას - ქურა-
შის ოთხთავს, რესტავრაცია 
ჩაუტარდება. ეცერის თემის 
წარმომადგენლებსა და ეროვ-
ნულ არქივს შორის მიღება-
ჩაბარების აქტი გაფორმდა, 
რომლის ხელმომწერებიც, 
იუსტიციის სამინისტროსთან 
ერთად, სოფლისა და მუნიცი-
პალიტეტის წარმომადგენლე-
ბი, ასევე, სვანეთის წარმო-
მადგენლები - თეა წულუკი-
ანი, სოზარ სუბარი და ვიტია 
ჯაფარიძე არიან. აქტის თა-
ნახმად, ოთხთავს იუსტიციის 
სამინისტროს სსიპ „საქართ-
ველოს ეროვნულ არქივში” 
ჩაუტარდება სარესტავრაციო 
პროცედურები და 18 თვის 
შემდეგ, კვლავ ტაძარს დაუბ-
რუნდება. ეს ქრისტიანული 
კულტურისთვის ფასეული 

ტექსტის რესტავრაციის უკვე 
მეორე მნიშვნელოვანი შემთხ-
ვევა იქნება, მას შემდეგ, რაც 
2020-2021 წლებში რესტავრა-
ცია წარმატებით ჩაუტარდა 
ლახამულის მე-12 საუკუნის 
ოთხთავს.

სოფელ ქურაშში წმინდა 
გიორგის ტაძრიდან მე-12 სა-
უკუნის ოთხთავის გამობრძა-
ნებას, სიწმინდის მცველებსა 
და თემის წარმომადგენლებ-
თან ერთად, საქართველოს 
კულტურის, სპორტისა და 
ახალგაზრდობის მინისტრი 
თეა წულუკიანი, საქართვე-
ლოს იუსტიციის მინისტრის 
მოადგილე ბუბა ლომუაშვილი, 
მესტიის მუნიციპალიტეტის 
მერი კაპიტონ ჟორჟოლიანი 
და საქართველოს ეროვნული 
არქივის ხელმძღვანელი თე-
ონა იაშვილი დაესწრნენ. ასე-
ვე, ოთხთავის გამობრძანებას 
ესწრებოდნენ ეცერის თემისა 
და სვანეთის გამორჩეულნი 
მკვიდრნი.

ქურაშის სახარებას აქამდე 
არასდროს დაუტოვებია ქუ-

რაშის წმ. გიორგის ეკლესია; 
ის ადგილობრივების უდიდე-
სი მოწიწებისა და ზრუნვის 
საგანია. მიუხედავად ამისა, 
ხელნაწერი ამჟამად საჭი-
როებს სრულ განახლებას თა-
ნამედროვე და მსოფლიოში 
დამკვიდრებული მეთოდების 
გამოყენებით. შესაბამისად, 

მხარეებს შორის არსებული 
ნდობისა და საერთო მიზნის 
გათვალისწინებით, ხელნაწერ 
სახარებას დედაქალაქში ჩა-
უტარდება ყველა საჭირო სა-
რესტავრაციო ღონისძიება, 
რათა ის კვლავ ღირსეულად 
შეინახოს სვანეთმა, საქართ-
ველოსთვის.

ეს უკვე მეორე პრეცედენ-
ტია. საქართველოს ისტორი-
აში პირველად, 2020 წლის 
26 მაისს, მოხდა ლახამულის 
ოთხთავის ეროვნულ არქივში 
გადმობრძანება. უნიკალური 
ხელნაწერის რესტავრაცია 18 
თვის განმავლობაში მიმდინა-
რეობდა ეროვნული არქივის 
შენობაში და მასზე საქართვე-
ლოს ეროვნული არქივის დო-

კუმენტების რესტავრაციისა 
და მიკროფილმირების ლაბო-
რატორიის თანამშრომლები 
მუშაობდნენ. რესტავრირდა 
სახარების ეტრატის ფურც-
ლები, რომლებზეც დატანი-
ლია სხვადასხვა შინაარსის 22 
მინაწერი. ფურცლები დარ-
ბილდა, მოშორდა მიწის ნაწი-

ლაკები და სანთლის ნაღვენ-
თები, აიკინძა ძველი წესით 
და მოთავსდა ტყავის ყდაში. 
რესტავრაციისას სახარების 
ძველი ჭედური ყდის ქვეშ 
აღმოჩნდა წმინდა გიორგის 
ხატი, რომელიც სახარებას-
თან და აღნიშნულ ყდასთან 
ერთად ლახამულაში დაბრუნ-
და. განახლებული ლახამულის 
ოთხთავის სვანეთში, წმინდა 
გიორგის ტაძარში საზეიმოდ 
დაბრუნება და დაბრძანე-
ბა განსაკუთრებულ თარიღს 
- 2021 წლის 23 ნოემბერს, 
გიორგობის დღესასწაულს, 
სიმბოლურად დაუკავშირდა.

კულტურის, სპორტისა და 
ახალგაზრდულ საქმეთა  

სამინისტრო

ქურაშის მე-12 საუკუნის ოთხთავს რესტავრაცია ჩაუტარდება

  პროექტი ,,გაწიგნიანება“
დაიწყო პროექტ "გაწიგნიანების" პირველი 

ეტაპი, რომელიც მიზნად ისახავს საქართვე-
ლოს სკოლების ახალი გამომცემლობითა და 
ამასთან თანამედროვე ლიტერატურით მომა-
რაგებასაც.

დასაწყისისთვის შეირჩა მესტიის მუნიციპა-
ლიტეტის ბეჩოს თემის, სოფელ მაზერის საჯა-

რო სკოლა. სკოლას გადაეცა 70 წიგნი (შერჩე-
ული მხატვრული ლიტერატურა).

პროექტის მხარდამჭერები და პარტნიორები 
არიან–: გამომცემლობა დიოგენე, სულაკაურის 
გამომცემლობა, ქარჩხაძის გამომცემლობა, 
გამომცემლობა ინტელექტი და გამომცემლო-
ბა არტანუჯი.

აფხაზეთიდან იძულებით გადაადგილებულ პირთა გასვლითი პროფილაქტიკური 
სამედიცინო გასინჯვები

მიშგოვ ლარდას და ფრანკლინის კლუბის ერთობლივი 
საგანმანათლებლო პროექტი

„ჩვენი მთავარი მიზანი სვა-
ნეთში არაფორმალური განათ-
ლების დანერგვა და კრიტიკული 
აზროვნების განვითარებაა”, – 
ზემო სვანეთის სათემო ორგანი-
ზაცია „მიშგოვ ლარდას” მმარ-
თველი ბორდის თავმდჯომარე 
მარიამ მერლანი.

მიშგოვ ლარდა სვანური-
დან ქართულად ითარგმნება, 
როგორც ჩემი ადგილი. ეს ორ-
განიზაცია 2020 წლის მარტ-
ში დაარსდა და იგი მთლიანად 
ორიენტირებულია ზემო სვანეთ-
ში მცხოვრებ ახალგაზრდებზე.

„სვანეთის ზოგიერთ მაღალ-
მთიან სოფელში მოსწავლეებს 
უამრავი პრობლემა ექმნებათ. 
არ არის საზოგადოებრივი ტრან-
სპორტი, შესაბამისად, ბავშვები 
ვერ ახერხებენ გადაადგილებას 
და ვერც მესტიაში ჩამოსვლას. 
აქედან გამომდინარე, სკოლებში 
მოსწავლეების ნაკლებობაცა”, 
– ქეთი ხვიბლიანი, სვანეთის წმ. 
ილარიონ ქართველის სახელო-
ბის მესტიის გიმნაზიაში სწავ-
ლობს და მიშგოვ ლარდას მიერ 
განხორციელებულ პროგრამაში 
იღებს მონაწილეობას.

როგორც ქეთი გვიყვება, არ-
სებობს რეგიონები, სადაც კლას-
ში მხოლოდ ერთი მოსწავლე ეს-
წრება საგაკვეთილო პროცესს. 
ეს ფაქტი, თავის მხრივ, სხვა 
პრობლემის გამომწვევი ხდება. 
მასწავლებლები უარს ამბობენ 
სვანეთში ჩამოსვლაზე, ხოლო 
ადგილობრივ პედაგოგებს უწევთ 
3-4 სკოლაში ერთდროულად იმუ-
შავონ.

„გვინდა, რომ ამ პრობლემებ-
ზე, რაც შეიძლება მეტ ადამიანს 
მივაწვდინოთ ხმა, მიშგოვ ლარ-
და კი ამაში ძალიან გვეხმარება. 
სვანი ახალგაზრდები მუდმივად 
ვცდილობთ უფრო და უფრო მეტი 
სიახლე დავნერგოთ რეგიონში. 
ამისათვის მნიშვნელოვან გზად 
მიგვაჩნია მსგავს პროექტებში 
მონაწილეობის მიღება და ცნო-
ბიერების ამაღლება, რათა მიღე-
ბული ცოდნა ჩვენს თანატოლებს 
გავუზიაროთ”, – ამბობს ქეთი.

აღსანიშნავია, რომ მიშგოვ 
ლარდა პანდემიის პერიოდში 
შეიქმნა და მოახერხა არაერთი 
მნიშვნელოვანი ღონისძიების 
განხორციელება.

„ჩვენი მთავარი მიზანია ად-
გილობრივი მოსწავლეები ჩავრ-
თოთ სხვადასხვა სოციალურ, 
ეკონომიკურ და კულტურულ 
აქტივობებში. მივცეთ მათ მო-

ტივაცია და ზოგადი განათლება 
თანამედროვე სამყაროში მიმდი-
ნარე გლობალურ პროცესებზე”, 
– მარიამ მერლანი.

2020 წლის მარტში ორგანიზა-
ტორებმა ჩაატარეს საქველმოქ-
მედო ღონისძიება #არდამივიწ-
ყო, რომლის ფარგლებშიც ზემო 
სვანეთის 10 მარტოხელა ხან-
დაზმულ ადამიანს დაეხმარნენ.

2021 წლის თებერვალში მეს-
ტიის მუნიციპალიტეტის და-
მამთავრებელი კლასის მოს-
წავლეებისთვის გამოცხადდა 
სტატიების კონკურსი, თემაზე 
“ზემო სვანეთის ტურისტული 
პოტენციალი”. კონკურსის ფარ-
გლებში გამოვლინდა სამი გამარ-
ჯვებული, რომელთაც გადასცეს 
ფულადი ჯილდო, ასევე National 
Geographic -მა ისინი 2019, 2020 
და 2021 წლის ჟურნალების სრუ-
ლი კოლექციით დააჯილდოვა.

2021 წლის ივლისში „მიშგოვ 
ლარდამ” გამოაცხადა ნახატების 
კონკურსი, თემაზე “მიშგუ შვან-
ჩემი სვანეთი”. ნახატები შეაფასა 
და გამარჯვებულები გამოავლი-
ნა მხატვარმა და ილუსტრატორ-
მა ნინო ჩაკვეტაძემ. კონკურსი 
ჩატარდა ორი ასაკობრივ კატე-
გორიაში 9-12 და 13-16.

მიმდინარე წლის ივნისში სა-
ქართველოს უნივერსიტეტის 
და ფინანსებით და ფრანკლინის 
კლუბთან თანამშრომლობით მიშ-
გოვ ლარდამ გამოაცხადა საგან-
მანათლებლო ბანაკი „ფრანკლი-
ნის აკადემია: სვანეთის ნაკადი”.

ეს არის ფრანკლინის კლუბის 
მიერ შემუშავებული პროგრამა. 
კლუბი დაფუძნდა 2021 წელს და 
მის გარშემო კლასიკური ლიბე-
რალური იდეების მქონე ადამი-
ანები გაერთიანდნენ. იურისტე-
ბი, პროგრამისტები, მეცნიერები, 
საერთაშორისო მვკლევარები და 
სხვები.

კლუბი სამი ძირითადი მიმარ-
თულებით საქმიანობს. ერთი ეს 
არის სწავლება და განათლება, 
მეორე მედია აქტივობები, ხოლო 
მესამე კვლევა და კონკრეტული 
საკითხების ადვოკატირება.

ფრანკლინის აკადემიაც კლუ-
ბის საკვანძო პროექტია, რომე-
ლიც ეკონომიკით, პოლიტიკით, 
ადამიანის უფლებებით და საერ-
თაშორისო ურთიერთობებით 
დაინტერესებულ ახალგაზრდებს 
საშუალებას აძლევს მიიღონ თე-
ორიული და პრაქტიკული ცოდ-
ნა.

წელს „ფრანკლინის აკადემია: 

სვანეთის ნაკადი” უკვე მეორე-
ჯერ გაიმართა. ბანაკი 14 ოქტომ-
ბერს დაიწყო და 21 ოქტომბერს 
დასრულდა. მონაწილეები შეირჩ-
ნენ აპლიკაციის საფუძველზე.

„აპლიკაცია დაკომპლექტებუ-
ლია ისეთი სპეციფიკური კითხ-
ვებით, რომ ადვილად მივხვდეთ 
ვისთვის იქნება ჩვენი ბანაკი 
აუცილებელი, ვის სჭირდება 
პროექტში მონაწილეობა. გაზაფ-
ხულის ბანაკი იყო საცდელი ხა-
სიათის, თუმცა მან იმაზე კარგი 
შედეგი დადო, ვიდრე მოველო-
დით. მონაწილეებთან დღემდე 
აქტიურად გვაქვს კომუნიკაცია”, 
– აღნიშნავს ბორდის თავმჯდო-
მარე მარიამ მერლანი.

შერჩეული მოსწავლეები ერთი 
კვირის განმავლობაში იმყოფე-
ბოდნენ თბილისში და ესწრე-
ბოდნენ საქართველოს უნივერ-
სიტეტში გამართულ ლექციებს.

„ამ ბანაკის შესახებ ჩემი მე-
გობრებისგან გავიგე. გამიჩნდა 
სურვილი, რომ მიმეღო მონაწი-
ლეობა. შევავსე კითხვარი და 
მოვხვდი შერჩეულ მოსწავლეებს 
შორის. უნივერსიტეტი, ლექტო-
რები, სასტუმრო და მისი პერსო-
ნალი, ძალიან კარგი გარემო დამ-
ხვდა, რაც მთავარია, ეს პროექტი 
დიდ გამოცდილებას გვმატებს. 
გვეხმარება თვითშეგნების ამაღ-
ლებასა და ზოგადი განათლე-
ბის მიღებაში. გართობისა და 
დასვენებისთვისაც გვრჩებოდა 
დრო”, – ლუკა ლურსმანაშვილი 
15 წლისაა. იგი მესტიაში თეთ-
ნულდის პროფესიულ კოლეჯში 
კომპიუტერულ მეცნიერებებს 
სწავლობს.

აღსანიშნავია, რომ ბანაკი 
უფასოა და პროექტი სრულად 
ფარავს მონაწილეთა ხარჯებს, 
რაც მოიცავს გადაადგილებას 
დაბა მესტიიდან თბილისში და 
უკან. აგრეთვე სასტუმროში გან-
თავსებას და სამჯერად კვებას.

პროგრამის ფარგლებში მონა-
წილეებს ხუთ საგანში ჩაუტარ-
დათ ლექციები. ესენია პოლიტი-
კური იდეოლოგიები, ადამიანის 
უფლებები, ეკონომიკა, საერთა-
შორისო ურთიერთობები და დე-
ბატები.

გარდა ამისა, ჰქონდათ გასვ-
ლითი ღონისძიებები, ტელევიზია 
ფორმულაში, თბილისის სააპე-
ლაციო სასამართლოში, სადაც 
დავების გარჩევას დაესწრნენ და 
კოკა-კოლას ახალ საწარმოში.

ორივე ბანაკის მსვლელობის 
განმავლობაში სვან ახალგაზრ-

დებს მიეცათ საშუალება სხვა-
დასხვა დროს შეხვედროდნენ 
კონსტიტუციონალისტ გიორგი 
მშვენიერაძეს, პოლიტიკოს ზურა 
ჯაფარიძეს, ელენე ხოშტარიას 
და სამართლის სკოლის დირექ-
ტორ ანა ხურციძეს.

„საქართველოს განათლების 
სისტემაში მთავარი პრობლემა 
არის ის, რომ ბავშვებს არ ასწავ-
ლიან კრიტიკულად აზროვნებას 
და პრაქტიკული უნარების გამო-
მუშავებას. ჩვენი კლუბის მიზა-
ნია მოსწავლეები ჩარჩოებს გა-
რეთ აზროვნებას მივაჩვიოთ და 
მომავალ თაობაში ჯანსაღი სკეპ-
ტიციზმი დავნერგოთ, რათა ყვე-
ლაფერზე ჰქონდეთ საკუთარი, 
ინდივიდუალური აზრი. არაფერი 
მიიღონ გადამოწმების და კითხ-
ვების დასმის გარეშე”, – ფრანკ-
ლინის კლუბის თანადამფუძნე-
ბელი ალექსანდრე ზიბზიბაძე.

როგორც ალექსანდრე აღნიშ-
ნავს, ისინი მაქსიმალურად ცდი-
ლობენ მოსწავლეებს სათქმელი 
გამარტივებული, საინტერესო 
სახით მიაწოდონ. ლექციებზე 
მოაწყონ სიმულაციები, თამაშე-
ბი და აქტივობები, რომლის სა-
შუალებითაც ბავშვებს არა რუ-
ტინულად, არამედ ახლებურად, 
გადასცემენ ცოდნას:

„მაგალითად, ერთ-ერთ ლექ-
ციაზე მოვაწყვეთ ვაჭრობის 
ინსცენირება. მოსწავლეები 
გუნდურად იყვნენ ჩართულები 
პროცესში და მიიღეს პრაქტი-
კული გამოცდილება ურთიერთ-
ხელსაყრელი გაცვლის შესახებ“.

ერთი კვირის განმავლობაში 
უცხო გარემოში ყოფნა, ცოდნის 
დაგროვება, ახალი ადამიანების 
გაცნობა, მოსწავლეებს ეხმარება 
გახდნენ მეტად დამოუკიდებლე-
ბი, თვითმყოფადები და თავდა-
ჯერებულები, რაც სამომავლოდ 
მათი კარიერული განვითარებისა 
და ჯანსაღი აზროვნების ჩამოყა-
ლიბებისთვის ძალიან მნიშვნე-
ლოვანია.

ფრანკლინის კლუბს თბილი-
სის მასშტაბით წელიწადში 2000-
მდე კურსდამთავრებული ჰყავს 
და გეგმავს გაფართოებას საქარ-
თველოს მასშტაბით. გარდა სვა-
ნეთისა, ქუთაისსა და ბათუმშიც 
დაინერგება მსგავსი პრაქტიკა, 
რათა უფრო მეტ ახალგაზრდას 
მიეცეს მსგავს აქტოვობებსა და 
ღონისძიებებში მონაწილეობის 
საშუალება.

ავტორი ანო ტვილდიანი

სვანურ ფოლკლორში უამრავი ლეგენდაა 
შემორჩენილი, მონადირე ბეთქილის და ნა-
დირობის ქალღმერთ დალის მითის შესახებ. 
სპექტაკლში სწორედ ეს ლეგენდა ცოცხლდე-
ბა თანამედროვე ხედვით სხვადასხვა თეატრა-
ლური ხერხებით.

სვანეთში, ერთი მონადირის ოჯახში, ვაჟიშ-
ვილი ბეთქილი იბადება. დრო თვალსა და ხელ-
შუა გარბის... ბეთქილს თამარი უყვარდება და 
ნიშნობის რიტუალიც ტარდება, თამარის მამა 
მშვილდ-ისარს ჩუქნის და ბეთქილი სანადიროდ 
მოდის. სწორედ ნადირობის დროს გადააწყდე-
ბა დალის მიერ ნიშანდასმულ ჯიხვებს, რომ-
ლებიც მიიტყუებენ ნადირთ ღვთაების, დალის 

სამფლობელოში... ნადირობის დროს ქარაფებ-
ში ჩახერგილი მონადირეები,სწორედ ამ ნიშან-
დასმულ ჯიხვებად გვევლინებიან სწორედ ეს 
არის რეჟისორული ჩანაფიქრი, რადგან საუკუ-
ნეებს გაუძლო დალის და ბეთქილის მითმა, სა-
ბოლოოდ ბეთქილიც ერთ -ერთ ნიშანდასმულ 
ჯიხვად გვევლინება და ქარაფებში რჩება, რო-
გორც სიმბოლო დალის და ბეთქილის სიყვა-
რულისა.

 მოგეხსენებათ მესტიის კულტურის და ხე-
ლოვნების ცენტრი სპექტაკლით ,,ბეთქილ'' 
გამგზავრა ლიეტუვის რესპუბლიკაში, სადაც 
თეატრალური ფესტივალის ფარგლებში 8 ოქ-
ტომბერს მესტიასთან დამეგობრებულ ქალაქ 

ტელშაიში გამართა წარმოდგენა, ხოლო 10 
ოქტომბერს ქ. კაუნასში წარსდგა ფოლკლო-
რული კონცერტით.

 გასტროლებზე იმყოფებოდნენ: გეგი ფა-
ლიანი, რამაზ ფილფანი, დათა ფილფანი, გოგა 
უდესიანი, დავით შუკვანი, გოდერძი აფცია-
ური, გიორგი ფილფანი, ლილე ფილფანი,  რა-
მაზ ფილფანი,  გოგიჩა ფალიანი, კესო ხერგი-
ანი, მარიანა იოსელიანი, გიორგი ფილფანი, 
საბა ფალიანი, ნიკა გუჯეჯიანი.   

მივესალმებით მესტიის კულტურისა და ხე-
ლოვნების ცენტრის მიერ სვანეთის სახელის 
საერთაშორისო ასპარეზზე გატანას და ვუ-
სურვებთ მომავალ წარმატებებს.

,,ბეთქილი“

თბილისობა 2022

1-2 ოქტომბერს, თბილისში, 
გიორგი ჩიტაიას სახელობის ეთ-
ნოგრაფიულ მუზეუმში სახალხო 
დღესასწაული ,,თბილისობა" 2022 
ჩატარდა. 

 თბილისობაზე საქართველოს 
ყველა რეგიონის მიერ წარმოდგე-
ნილ იქნა ტრადიციული სამზარე-
ულო..მოეწყო ხელოვნების ნიმუშე-
ბის გამოფენა- გაყიდვა, შესრულდა 
ფოლკლორული ცეკვა - სიმღერები 

 სვანური კუთხის ღონისძიება 
სვანური საგალობლით ,,ლილე" 
გახსნა მესტიის ფოლკლორულმა 

ანსამბლმა ,,რიჰო".
ღია ცის ქვეშ მოწყობილ სვანურ 

კუთხეში სტუმრებს შესაძლებლო-
ბა ჰქონდათ შეეძინათ სვანური 
ქუდები, სვანური მარილი, ხის ნა-
კეთობები, წიგნი აფხაზეთის ომის 
შესახებ ,,დედას დღიურები" და და-
ეგემოვნებინათ სვანური სამზარე-
ულოს კერძები- იქვე გამომცხვარი 
კუბდარი, ფეტვიანი ხაჭაპური და 
სხვა.

მიმდებარე ტერიტორიაზე პა-
რალელურ რეჟიმში საქართველოს 
სხვადასხვა კუთხეების ანსამბლე-
ბის მიერ სრულდებოდა ტრადი-
ციული სიმღერები და ეწყობოდა 

გამოფენა გაყიდვები.
სახალხო ზეიმს ესწრებოდნენ 

როგორც ოფიციალური პირები, 
ასევე რიგითი მოქალაქეები და 
უცხოელი ტურისტები, რომლებიც 
აღფრთოვანებას ვერ მალავდნენ.

29-30 ოქტომბერს, „ვარდისფერი ოქტომ-
ბრის” კამპანიის ფარგლებში მესტიის მუ-
ნიციპალიტეტში მცხოვრები ქალებისთვის 
მესტიის ამბულატორიულ გაერთიანებაში და 
ჭუბერის ადმინისტრაციულ ერთეულში ჩა-
ტარდა სარძევე ჯირკვლის კიბოს სკრინინგი 
და ალერგო-იმუნოლოგიური კვლევები. 

კვლევები ჩაატარეს შესაბამისი კვალიფი-
კაციის სპეციალისტებმა:

 ბაია ბეზარიშვილმა, რომელიც გახლავთ  
მედიცინის მეცნიერებათა დოქტორი, პრო-
ფესორი, ალერგო-იმუნოლოგი; 

მარინე ზურაბაშვილი - ექიმი ონკოლოგი, 

მამოლოგი-რადიოლოგი,  მედიცინის მეცნი-
ერებათა დოქტორი.

ნანა კოკაია - მთავარი ექთანი.
ორი დღის განმავლობაში ალერგოლოგ-

თან და ონკოლოგ-მამოლოგთან კონსულტა-
ცია გაიარა 109 მოქალაქემ. ჩატარდა 179 
კვლევა. 

აღნიშნული კვლევები ჩატარდა ქართული 
ოცნების ქალთა ორგანიზაციის და ამავე ორ-
განიზაციის წევრების, მესტიის მუნიციპალი-
ტეტის საკრებულოს დეპუტატების შორენა 
ცინდელიანისა და მაია ხორგუანის ორგა-
ნიზებით. გამოკვლევები  ყველა მსურველი 
ქალბატონისთვის იყო სრულიად უფასო.

,,ვარდისფერი ოქტომბერი“

setis moedani 1.  

 * * *

მიშგუ ლადეღ ისგუ ნაცად
ლუშნუ ამბარ ესვაი ხესმი
ეჯის მერმეიი მაგ ხალატ 
ხოჩა მარა ზეთშალ ხეჰნი.

ლუშნუ ნინ ლი ტებშაალ 
   სკვეედი
იმგვა თვი ლი, იმგვა 
   წიმწარ, 
ჟი ლუსკურფან თაკვშაალ 
   ჯვეედი
იმგვა შვაბ  ლი, იმგვა 
   ბერკვლარ.

ლუშნუ  ნინემ ჟრი 
   ი წყალობშ
გვაშს არგავიხ მოორევ 
   მააროლ,
ეჯი ლიმლატაარს აკლათხი
იმჟი სარამ ლეჭმე ლაროვს.

ჯეჰრი შვანეშ 
   ლალმაჰიოლს
ნომ ოლთუფედ ჯვინლარე   
   ნინ.
ლუშნუ ლიმზრი დიდაბ  
   გვენწმი
ეჩქა დაარმოშ გვეგნი 
   სგვებინ

დიდაბ ოთხადხ შვანეშ 
   საყდრარს
ფუსდ მუჰაშს, ჯგრაგს,  
   თარგლეზერს
ლამარიაშ  ნამზური 
   ლეზრუალ
 გვიფშირიოღვ სახუბს 
   ი გვარს

 ტერენტი (ტარასი) 

ცინდელიანი

მალე თბილისის ეთნოგრაფიულ მუზეუმს 
სვანური სახლი (მაჩუბი) შეემატება.

კულტურის სამინისტროს მხარდაჭერით, 
თბილისის ეთნოგრაფიულ მუზეუმს, მრა-
ვალწლიანი პაუზის შემდეგ პირველად, კი-
დევ ერთი კუთხის სახლი შეემატება. ეს არის 
რამდენიმე საუკუნის წინ აშენებული სვანური 
სახლი.

მაჩუბი თბილისის ეთნოგრაფიულ მუზეუმ-
ში სვანური კოშკის გვერდით განთავსდება. 

აღსანიშნავია მაჩუბის მნიშვნელობა სვა-

ნურ ყოფიერებაში.
მაჩუბი არის ძველი სვანური სახ-

ლის („ქორ“) ქვედა სართული, ოჯახის ზამთრის 
საცხოვრებელი. მაჩუბის ცენტრში გამარ-
თული იყო კერა. კერის მდებარეობა განსაზ-
ღვრავდა მაჩუბის გეგმას: კერის წინა მხა-
რე მიმართული იყო შემოსასვლელი კარისა-
კენ, რომელიც უმთავრესად აღმოსავლე-
თი კედლის ჩრდილოეთ კუთხეში იყო მო-
თავსებული. კერის უკანა მხარე იყო სა-
ქალებო, წინა — საკაცებო. მტკიცე წე-
სად იყო დადგენილი კერის გარშემო ოჯახის წევ-
რთა დასხდომა სქესისა და ასაკის მიხედვით.

ზამთრობით ოჯახთან ერთად მაჩუბ-
ში, სპეციალურად მოწყობილ გომურში, იმყო-
ფებოდა ბაგურ კვებაზე გადაყვანილი საქო-
ნელიც. გომური ადამიანთა სამყოფისაგან გა-
მოყოფილი იყო ხის სქელი ტიხარით, რომე-
ლიც მაჩუბს 3 ნაწილად ჰყოფდა (საცხოვრე-

ბელი, საქონლის სადგომი და თივის დასაყრე-
ლი ბაგა). საქონლის სადგომი გომური მოწ-
ყობილი იყო ჩრდილოეთ კედლის გასწვ-
რივ ხარებისათვის და დასავლეთით — ძრო-
ხებისათვის. ხშირად გომურის თავზე დაშე-
ნებული იყო წვრილფეხა პირუტყვის სადგო-
მი. მაჩუბის აღმოსავლეთ კითხეში მიშენებუ-
ლი იყო ფიცრული მარანი, რომელშიც საარ-
ყე ჭურჭელს ინახავდნენ. მაჩუბის ყველა რი-
ხარის ფასადი მოჩუქურთმებული იყო ორიგი-
ნალური გეომეტრიული, ზოომორფული, ანთ-

როპომორფული სახეებითა და ფიგურებით.
გარკვეულ დღეებში ტიხრებზე ხატავდ-

ნენ მაგიურ ფიგურებს, რომლებშიც ცხო-
ველთა გამოსახულებები ჭარბობდა. მა-
ჩუბი იყო საოჯახო კულტის ცენტრიც, სა-
დაც დღეობებსა და უქმე დღეებში რელი-
გიურ წეს-ჩვეულებებსა და ლოცვა-ვედრე-
ბას ასრულებდნენ (ქალები კერასთან, მამაკა-
ცები — სარკმელთან). კერა აღმოსავლეთ კე-
დელში გაჭრილ სარკმელთა ერთად საცხოვ-
რებლის წმინდა ადგილად ითვლებოდა.

სვანეთიდან ,კერძოდ ბეჩოდან მაჩუბის დე-
მონტაჟისა და ტრანსპორტირების პროცესში 
შესაბამისი სპეციალისტები და არქიტექტო-
რები არიან ჩართულნი.

შეგახსენებთ, რომ მუზეუმში ამ დრომდე  
მხოლოდ სვანური კოშკი იდგა.

თბილისის ეთნოგრაფიულ  
მუზეუმს სვანური სახლი (მაჩუბი) 

შეემატება


